უკანასკნელ წლებში ცენტრის მნიშვნელობა და ფუნქციები მნიშვნელოვნად გაფართოვდა.
ცენტრი  წარმოადგენს წამყვან  ორგანიზაციას   ეროვნულ  დონეზე  გადამდები და არაგადამდები დაავადებების პრევენციისა და კონტროლის განხორციელებაში. 
შეიმუშავებს ეროვნულ სტანდარტებს, სახელმძღვანელო რეკომენდაციებს, ხელს უწყობს საზოგადოებრივი ჯანმრთელობის გაუმჯობესებას, ახორციელებს ეპიდზედამხედველობას, იმუნიზაციის პროგრამას, ლაბორატორიულ კვლევებს, უზრუნველყოფს კონსულტაციებს და რეაგირებს საზოგადოებრივ ჯანმრთელობასთან დაკავშირებულ საგანგებო მდგომარეობებზე. 

მოსახლეობის ჯანმრთელობის მდგომარეობის მონიტორინგის და შესაბამისი პოლიტიკის შემუშავების პროცესის ინფორმაციული უზრუნველყოფის მიზნით, დკსჯეც აწარმოებს ჯანდაცვის სტატისტიკას. 


2013 წელს განხორციელდა ლუგარის ცენტრის სრული ფუნქციური ინტეგრაცია დაავადებათა კონტროლის ეროვნული ცენტრის ორგანიზაციულ სტრუქტურაში და ცენტრის საქმიანობის მნიშვნელობიდან გამომდინარე, შეიქმნა მართვის კოლეგიური მულტისექტორული ორგანო - სამეთვალყურეო საბჭო. ხოლო 2014 წელს ხელი მოეწერა ამერიკის შეერთებული შტატების და საქართველოს მთავრობებს შორის შეთანხმებას ლუგარის საზოგადოებრივი ჯანდაცვის კვლევითი ცენტრის უზრუნველყოფასთან დაკავშირებული ხარჯებისა და პასუხისმგებლობების გადაცემის შესახებ.  

2014 წლიდან საქართველო  აქტიურად ჩაერთო გლობალური ჯანმრთელობის უსაფრთხოების ახალ ინიციატივაში,  ცენტრი წამყვანი ორგანიზაციაა ამ მხრივაც, იგი არის  „რეალურ დროში ბიოზედამხედველობის“ სამოქმედო პაკეტის ლიდერი და  „ზოონოზური დაავადებების“ და „ეროვნული ლაბორატორიული სისტემის“ სამოქმედო პაკეტების მხარდამჭერი.

დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა ქართულ ენაზე გამოცემული სენფორდის ანტიმიკრობული თერაპიის სახელმძღვანელოს სამი ათასი ეგზემპლარი  უფასოდ გადასცა საქართველოს ამბულატორიებისა და კლინიკების ექიმებს. 

პირველად დამოუკიდებელი საქართველოს ისტორიაში, 2014 წელს „იმუნიზაციის“ პროგრამის ფარგლებში, საბიუჯეტო სახსრებით შესყიდული იქნა ჯანმოს მიერ რეკომენდებული „ცივი ჯაჭვის“ ინვენტარი, რომლითაც  ქვეყანაში არსებული „ცივი ჯაჭვის“ ინფრასტრუქტურის დაახლოებით 30%-ის განახლება გახდა შესაძლებელი.

ბოლო წლებში იმუნიზაციის ეროვნულ კალენდარში დაინერგა 3 ახალი ვაქცინა.
2013 წლიდან ცენტრი წარმოადგენს შიდსთან, ტუბრეკულოზსა და მალარიასთან ბროლის გლობალური ფონდის საქართველოსთვის გამოყოფილი გრანტების ძირითად მიმღებ ორგანიზაციას

ბოლო წლებში იმ სახელმწიფო პროგრამებს, რომელსაც ახორციელებს ცენტრი დაემატა ჯანმრთელობის ხელშეწყობისა და C ჰეპატიტის მართვის სახელმწიფო პროგრამის სკრინინგული კვლევის კომპონენტი.

[bookmark: _GoBack]C ჰეპატიტის ელიმინაციის სტრატეგიის ფარგლებში, 2015 წლიდან „დედათა და ბავშვთა ჯანმრთელობის“ სახელმწიფო პროგრამას დაემატა ორსულთა კვლევა C ჰეპატიტზე (B ჰეპატიტზე, აივ-ინფექცია/შიდსზე და სიფილისზე კვლევებთან ერთად, რომელთა უზრუნველყოფა ხდებოდა წინა წლების პროგრამული დიზაინით) 

2015 წელს დაავადებათა კონტროლის და საზოგადოებრივი ჯანმრთელობის ეროვნული ცენტრისა და აშშ დაავადებათა კონტროლისა და პრევენციის ცენტრების (CDC) მიერ,  მთელი ქვეყნის მასშტაბით პირველად ჩატარდა C ჰეპატიტის სეროპრევალენტობის პოპულაციური კვლევა, რომელიც მიზნად ისახავდა C ჰეპატიტის გავრცელების შეფასებას საქართველოს მოსახლეობაში. 

2014 წლის ეროვნული სამოქმედო გეგმის განრიგისა და საქართველო-ევროკავშირს შორის დადებული ასოცირების შეთანხმების თანახმად, ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნულ ცენტრში მიმდინარეობს „გარემოსა და ჯანმრთელობის მე–2 ეროვნული სამოქმედო გეგმის (NEHAP 2)“ შემუშავება.


ქვეყანაში დაინერგა კიბოს პოპულაციური რეგისტრი. 
ასეთი ტიპის რეგისტრის გამოყენება მნიშვნელოვანია კიბოს კონტროლის პროგრამების შეფასებისა და შესაბამისად, პრიორიტეტების განსაზღვრის და პროგრამების დაგეგმარებისათვის, გაწეული სერვისების ეფექტურობის განსასაზღვრად, კიბოს სკრინინგის და სხვა პრევენციული ღონისძიებების მართებულად დანერგვისთვის.

ასევე მნიშვნელოვანი იყო ქვეყნის მასშტაბით დედათა და ბავშვთა ჯანმრთელობის ანტენატალური და სამეანო მომსახურების ზედამხედველობის აღრიცხვიანობის  ელექტრონული სისტემის „ორსულთა და ახალშობილთა ჯანმრთელობის მეთვალყურეობის ელექტრონული მოდული“ („დაბადების რეგისტრი“) ამოქმედება 
და ელექტრონული აღრიცხვიანობის სისტემის დანერგვა ამბულატორული დაწესებულებებისთვის ქვეყნის მასშტაბით

2016 წელს განმეორებითი ჩატარდა STEPS კვლევა ჯანმრთელობის მსოფლიო ორგანიზაციის ტექნიკური და ფინანსური მხარდაჭერით და ქართული მხარის თანადაფინანსებით. 
ევროპის რეგიონში საქართველო ერთადერთი ქვეყანაა, რომელსაც საშუალება მიეცა მეორედ განახორციელოს STEPS კვლევა, ანუ გაზომოს ინდიკატორები, რაც, შესაბამისად, საშუალებას მოგვცემს გაიზომოს ქვეყანაში ჯანდაცის სისტემის პროგრესი და დაიგეგმოს ახალი ინტერვენციები.

